
	1. Էկոնոմիկայի նախարարություն
	24.12.2025թ.

	
	N 01/30469-2025

	1. Նախագծի 2-րդ կետում Որոշման լրացվող 3-րդ կետը շարադրել հետևյալ բովանդակությամբ «Մինչև Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր» (www.sw.gov.am) համակարգին «Լամբրոն» համակարգի ինտեգրումը, բուսասանիտարական հավաստագիրը ձևավորվում է «Լամբրոն» համակարգի միջոցով և դրա մասին տեղեկատվությունը մուտք է արվում «Թույլատվական փաստաթղթեր» համակարգ։»։

	Ընդունվել է
Նախագծի 2-րդ կետով առաջարկվող կարգավորումը խմբագրվել է:

	2. Կառավարության 2007 թվականի օգոստոսի 30-ի N 1093-Ն որոշմամբ հաստատված կարգում ( N 1 հավելվածի) սահմանել դրույթ առ այն, որ մեկից ավելի բուսասանիտարական հսկողության ենթակա ապրանք արտահանելու դեպքում արտահանման/ վերաարտահանման բուսասանիտարական հավաստագրին կից տրամադրվում են նաև դրանց հավելվածները, քանի որ մեկ արտադրատեսակ արտահանելու/վերաարտահանելու դեպքում հավելվածների տրամադրումը կրկնակի տեղեկատվությամբ կդիտարկվի որպես ոչ նպատակահարմար և անարդյունավետ փաստաթղթային գործընթաց։

	Ընդունվել է

	3. Հայաստանի Հանրապետության կառավարության 2007 թվականի օգոստոսի 30-ի N 1093-Ն որոշման 1-ին կետով լրացվող 4.1-ին և 5.1-ին ենթակետերով սահմանվող հավելվածները համապատասխանեցնել արտահանման կամ վերարտահանման բուսասանիտարական հավաստագրերով պահանջվող տվյալներին կամ հավելվածների աղյուսակներում ավելացնել նոր «Լրացուցիչ տեղեկություն Additional information» տող։

	Ընդունվել է 
Նախագծի 1-ին կետով լրացվող հավելվածների աղյուսակները լրացվել են:

	2.Առողջապահության նախարարություն
	05.01.2026թ.

	
	N ԱԱ/22.2/50-2026

	          «Հայաստանի Հանրապետության կառավարության 2007 թվականի օգոստոսի 30-ի N 1093-Ն որոշման մեջ լրացումներ կատարելու մասին» Կառավարության որոշման նախագծի կապակցությամբ հայտնում եմ, որ Առողջապահության նախարարությունն իր իրավասությունների շրջանակներում դիտողություններ և առաջարկություններ չունի:
	

	3. Ֆինանսների նախարարություն
	12.01.2026թ.

	
	N  01/2-1/58-2026

	2025 թվականի դեկտեմբերի 23-ի Ձեր թիվ 48.56/41830-2025 գրությամբ ներկայացված՝ «Հայաստանի Հանրապետության կառավարության 2007 թվականի օգոստոսի 30-ի թիվ 1093-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	

	4. Սննդամթերքի անվտանգության տեսչական մարմին
	26.12.2025թ.

	
	N 06.1/1/17072-2025 

	            Հայտնում եմ, որ «Հայաստանի Հանրապետության կառավարության 2007 թվականի օգոստոսի 30-ի N 1093-Ն որոշման մեջ լրացումներ կատարելու մասին» Կառավարության որոշման նախագծի վերաբերյալ առաջարկություններ չկան։
	

	5.Արդարադատության նախարարություն
	30.03.2026թ.

	
	N /27.2.2/15374-2026

	1. Հաշվի առնելով, որ Նախագծով նախատեսվում են բուսասանիտարական հավաստագրերի տրամադրման գործընթացում գործառնական և տեխնիկական փոփոխություններ՝ կապված էլեկտրոնային համակարգերի կիրառման և փոխգործակցության հետ, անհրաժեշտ է վերանայել Նախագծի 4-րդ կետով նախատեսված ուժի մեջ մտնելու ժամկետի վերաբերյալ դրույթը և սահմանել ավելի ողջամիտ ժամկետ, ապահովելով՝ շահառուների պատշաճ իրազեկվածությունը և տեխնիկական գործընթացների գործնական կիրառումը։
2. Նախագծի հիմնավորմամբ որպես գործնական անհրաժեշտության հիմնավորում նշվում է Ռուսաստանի Դաշնության հետ կապված դեպքը՝ մատնանշելով սահմանային անցակետերում առաջացող խնդիրները և դրանց լուծման նպատակով էլեկտրոնային համակարգի ներդրման կարևորությունը։ 
Այնուամենայնիվ, հիմնավորումից ամբողջությամբ պարզ չէ, թե առաջարկվող տեղեկատվական համակարգի կիրառությունը նախատեսվում է արդյոք միայն տվյալ ուղղությամբ, թե այն ունի ավելի լայն կիրառություն և նախատեսվում է գործարկել նաև այլ գործընկեր երկրների հետ հարաբերություններում։
Ուստի, նշվածով պայմանավորված անհրաժեշտ է նաև լրամշակել Նախագծի հիմնավորումը, նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը։
3. Նախագծի վերնագրում անհրաժեշտ է «ԼՐԱՑՈՒՄՆԵՐ» բառը փոխարինել «ԼՐԱՑՈՒՄ» բառով, նկատի ունենալով այն հանգամանքը, որ Նախագծով նախատեսվում է միայն մեկ լրացում, իսկ Նախագծի 1-ին կետով նոր լրացվող կետի նախադասության սկզբում անհրաժեշտ է լրացնել համապատասխան համարակալումը։

	1. Չի ընդունվել է 
ՀՀ կառավարության 2007 թվականի օգոստոսօ 30-ի թիվ 1093-Ն որոշման իրավակարգավորումներն արդեն իսկ գոծող են, հետևաբար՝ Նախագծով առաջարկվող իրավակարգավորումների շահառուների պատշաճ իրազեկվածության և տեխնիկական գործընթացների գործնական կիրառման նոր անհրաժեշտություն չի առաջացնում: 




2. Ընդունվել է:
Նախագծի հիմնավորումը խմբագրվել է:



















3. Ընդունվել է 
Նախագծում կատարվել են համապատասխան փոփոխություններ:





